
kontra persuna tivvjola l-art. 6 tal-Konvenzjoni Ewropeja tad-
Drittijier tal-Bniedem u ma hiex taghtih rimedju. II-Prim’Awla
tal-Qorti Civili laqghet it-talba tar-ritkorrent u ordnat Ii |-
kumpilazzjoni kontra r-rikorrent u ordnat li I-kumpilazzjoni kontra
r-rikorrent tinzamm minn Magistrat li ma jkunx dak li ghamel
il-process verbal relattiv. Ir-rikorrent appella billi ppretenda 1i r-
rimedju ma kienx sufficjenti, L-intimat appella wkoll. Il-Qorti
Kostreuzzjonall éahdet 1-appelli u kkonfermat.

II-Qorti Kostituzzjonali ddecidiet It I-Kummissarju tal-Pulizija huwa
Hegittimu kontradittur fkawza fefn jigi allegat Ii r-rikorrent ma
Jjkunx inghata smigh xieraq fkawza kriminali fliema I-istess
Kummissarju huwa parti. Il-pozizzjoni tal-Kummissarju bhala
legittimu kontradittur titwieled mhux mll-fatt Ii l-istess
Kummissarju jkollu xi htija f'dawk il-proéeduri, imma mill-interess
guridiku manifest tieghu fihom.

Fis-sisterna procedurall maltija I-Magistrat inkwirenti ghandu [-obbligu
li jesprimi I-konkluzjoni tieghu u l-process verbal Ii hu jirredigi
u jiffirma jista® jittiehed bhala prova. Ghalhekk ikun hemm
vjolazzjoni tad-dritt tal-akkuzat ghal smigh xieraq jekk dak I-istess
Magistrat ikun 1-Magistrat inkwirenti, u dan billi dan ma jistax
jidher Ii hu imparzjali.

Perd tali difett ma jwassalx ghan-nullita tat-tahrika u tal-kumpilazzjoni,
Ir-rimedju Ii -process jinsterna’ quddiemn Magistrat differenti huwa
suffi¢jenti biex tassigura lir-rikorrent smigh xieraq.

II-Qorti: — Rat ir-rikors prezentat mir-rikorrent quddiem
il-Prim’Awla tal-Qorti Civili fil-31 ta’ Awissu, 1989, u li fih
issottometta li kien gie mharrek biex jidher quddiem il-Corti tal-
Magistrati tal-Pulizija fuq akkuzi ta’ danneggjament volontarju,
attruppament u reati ohra li mhumiex ta’ kompetenza tal-Corti
tal-Magistrati bhala gerti ta’ gudikatura, imma l-istess Qorti
ghandha funzjoni gudikanti fis-sens li wara li tinghalaq il-
kompilazzjoni, l-istess qorti trid tiddikjara jekk hemmzx ragunijiet

Li hadd ma jista’ jichad li din il-pro¢edura hija wahda
salvagwardi processwali moghtija lill-imputat, u fiha ghandu dritt
li jkun imressaq quddiem tribunal imparzjali u indipendenti;

] o 1.0
decizjoni tal-Qorti f'dan !1stadju i ma hemmx ragunijiet

bizzejjed biex jitgieghed taht att ta’ akkuza, jista’ jkollha effetts
sostanzjali, peress li l-istess atti u l-istess Qorti tista’ wkoll
tiddikjara li ma hemmx ragunijiet bizzejjed biex i-imputat
jitqieghed taht att ta’ akkuza, imma hemm ragunijiet bizzejjed
biex 1l- Q_orti tghaddi biex tinbidel f Qprti ta’ gudikatura kriminali
fuq reati ta’ kompetenza taghha originali. Ghalhekk il-garanzija
ta’ tribunal imparzjali u indipendenti (kif mahsub fl-artikolu 46
tal-Konvenzjoni Ewropeja dwar id-Drittijiet Fundamentali tal-

Bniedem) hija applikabbli ghall-kaz: -

Li dan huwa wkoll mahsub fil-Kostituzzjoni, perd minhabba
Ii ¢erti kodicijiet huma ezenti u meqjusa li ma jiksrux id-drittijiet
tal-bniedem, hemm certi dispozizzjonijiet li ma jistghux jigu
kontestati taht Il-artikoli tal-Kostituzzjoni, imma li ma
ghandhomx l-istess presunzjoni ta’ legalita taht il-Konvenzjoni

Ewropeja u taht 1-Att XIV ta’ 1-1987;

Li fil-kaz prezenti u kif kellu jig1 ppruvat, il-Qorti Ii
quddiemha gie msejjah biex jidher ir-rikorrent, hija preseduta
mill-istess Magistrat li ghamilha ta’ inkwizitur bhala Magistrat
ta’ l-ghassa, u skond kif kien ser jirrizulta ampjament waqt it-
trattazzjoni tal-kawza, 1-istess Magistrat ghamel il-konkluzjonijiet
tieghu, u ordna li jittiehdu l-passi. Il-figura guridika tal-Magistrat
li jaghmel inkjesta mhix mehuda mis-sistema ingliz, imma hija

u ¢joe imexxi hu l-indagini dwar |- -allegati reati u dwar il-persuni
1 jidhirlu li hemm htija. Huwa fatt ukoll I kien b’interpretazzjoni
hazina tal-ligi taghna, anki originali, li I-Magistrat ta’ |-ghassa
jaghmel inkjesta u investigazzjoni, peress li I-funzjoni vera tieghu
hija li jaghmel il- proéessi verbali (u mhux pmc’:ess verbal wiehed)

materjali. Jidher perd, u f'dan il-kaz hekk gara, li 1-Magistrat
Dr. Noel Cuschieri, fuq din il-prattika kostanti, ghamel inkjesta
huwa daqgs kicku kien ‘‘giudice istruttore’’ jew ‘‘magistrato”’
taljan, li I-funzjonijiet taghhom huwa ta’ prosekuturi,

[I-Kodi¢i Kriminali taghna jezenta lill-Magistrat 1i jkun
ghamel l-inkjesta milli jigi kontestat ghaliex imbaghad tigi
quddiemu l-kompilazzjoni. Dan seta’ kien accettabbli fl-
imghoddi. Illum le;

Mhux koncepibbli li 1-esponent jersaq quddiem Magistrat
li ghamel ix-xoghol tal-prosekuzzjoni fl-investigazzjoni, u
mbaghad jidher quddiem l-istess Magistrat biex jiddeciedi jekk
“‘prima facie’’ hemmx htija jew htijiet. Huwa veru li fil-process
verbal il-Magistrat ikun semplicement ‘‘Magistrat™” waqt li fil-
kompilazzjoni tkun *‘Qorti’’; imma ma jistax ikun li l-istess
persuna, u ¢joé il-Magistrat 1i jkun ghamel l-ordni li hemm
ragunijiet bizzejjed biex jittiechdu l-passi u mbaghad jisma’ I-
provi u jista’ bil-garanziji kollha wiehed jistenna minghandu 1-
istess imparzjalita mal-fatti u mal-konkluzjoni li jkun diga ha.
Mhux barra minn loku li wiehed jghid li kien hemm Magistrati
li kellhom il-kuragg ibiddlu l-fehma taghhom, imma hemm
differenza bejn min ikollu jibda jisma’ huwa, u iehor li jkun diga
ppronuncja ruhu u ordna li jinbdew il-passi mehtiega;

Illi ghalhekk ma jistax jinghad li l-esponenti ser jitressaq
quddiem tribunal imparzjali u indipendenti, ghaliex kif gew il-
fatti, u fuq il-bazi tal-prattika hazina li itha zmien, l-esponent
ser Jigi mressaq quddiem il-prosekutur tieghu stess;

Ilh ghalhekk ir-rikorrent talab bir-rispett 1i dika [-Qorti: (1)
tiddikjara i l-prezentata u l-kompilazzjoni quddiem Magistrat
i jkun ghamel l-inkjesta u l-process verbal u wasal ghall-
konkluzjoni li ghandhomn jittiehdu proéeduri kriminali kontra
persuna, tivvjola l-artikolu 6 tal-Konvenzjoni Ewropeja tad-
Drittijiet tal-Bniedem, (kif protetta wkoll taht l-Att XIV ta’
1-1987) u (2) in virth tal-poteri lilha moghtija, taghti dawk 1-
ordnijiet, tohrog dawk il-mandati u taghti dawk ir-rimedji li
Jidhrilha xierqa halli jigi salvagwardat id-dritt ta’ l-esponenti li
ser jinkiser, kif fuq espost;

Rat 1l-verbal tas-seduta ta’ 1-14 ta’ Settembru, 1989, L
permezz ticghu d-difensuri tar-rikorrent taw ruhhom notifikati
bil-mozzjoni ta’ l-appuntament;

Rat il-verbal tas-seduta tas-26 ta’ Ottubru, 1989, fejn id-
difensuri tal-partijiet qablu li ¢-¢itazzjoni notifikata lir-rikorrent
tirrigwarda fost ohrajn imputazzjonijiet li je¢éedu 1-kompetenza
orginali tal-Qorti tal-Magistrati bhala Qorti ta’ Gudikatura
Kriminali;

Rat is-sentenza moghtija mill-Prim’ Awla tal-Qorti Civili
fil-15 ta’ Dic¢embru, 1989, 1i biha dik il-Qorti lagghet l-ewwel
talba tar-rikors u ddecidiet li l-prezentata u l-kompilazzjoni
quddiem il-Magstrat li jkun ghamel l-inkjesta u l-process verbal
u wasal ghall-konkluzjoni Ii ghandhom jittiehdu proceduri

kriminali kontra persuna hija vjolazzjoni ta’ l-artikolu 6 tal-
Konvenzjoni Ewropeja tad-Drittijiet tal-Bniedem (Att XIV ta’
I-1987) u ordnat li 1-kompilazzjoni kontra r-rikorrent tinzamm
minn Magistrat i ma jkunx dak i ghamel 1l-process verbal
relattiv, I-ispejjez jibgghu bla taxxa, u dana wara li kkunsidrat;

Llli )-fatti li taw lok ghal dan ir-rikors graw fid-19 ta’ Gunju,
1987, u 1-Pulizija ghamlet rapport quddiem il-Magistrat ta’ 1-
ghassa li numru ta’ nies kienu kkagunaw x1 incident: fil-Belt,
Valletta. Dan ir-rapport gie mghoddi lill-Magistrar Dr. Noel
Cuschieri 1i lilu kien imiss it-turn. In esekuzzjoni ta’ dan I-
inkarigu huwa ghamel l-investigazzjonijiet u sera’ diversi xhieda
dwar il-kaz, u in segwitu pprezenta l-process verbal relattiv nl-
konkluzjonijiet tieghu;

Illi permezz ta’ nota konguntiva a fol. 17 tal-process, 1l-
partijiet gablu I fl-inkjesta li saret wara l-imsemmija incidenti,
U-Magistrat inkwirenti kien Dr. Noel Cuschieri u I fl-
konkluzjonijiet tal-process verbal relattiv, huwa kkonkluda, inter
alia, i rrizulta “‘prima facie’’ I kien hemm ksur ta’ diversi
dispozizzjonjict tal-Kodi¢i Kriminali da parti tar-rikorrent u
ordna li jittichdu passi kriminali kontra tieghu a tenur ta’ I-
artikoli éitati fl-istess konkluzjonijiet;

[lli wara li -Attorney General ha konjizzjom ta’ dan il-
process verbal, ha l-passi necessarp biex jittiehdu proceduri

kontra r-rikorrent kif gie ndikat fil-konkluzjoni ta’ l-istess process
verbal;

Ili meta glet pprezentata c¢-citazzjomi biex tibda |-
kompilazzjoni, din giet assenjata lill-Magistrat li lilu kien imiss

it-turn, dan kien il-Magistrat Dr. Noel Cuschieri ¢joe l-istess
Magistrat li kien ghamel il-process verbal relattiv;

Illi I-ewwel e¢éezzjoni sollevata mill-intimat hija dik li huwa
ghandu jigi liberat mill-osservanza tal-gudizzju stante li ma jistax
Jitgies li huwa l-legittimu kontradittur f'dawn il-proceduri;

Illi huwa jibbaza I-e¢¢ezzjoni tieghu fuq il-fatt li huwa ma
Jaghzilx il-Magistrat u angas jindahal fl-arrangamenti ta’ din
l-ghazla u li hu ma jindahalx fl-istruttorja li ghandha tibda fil-
konfront tar-rikorrent; huwa ma jistax ikun responsabbli ghall-
vjolazzjonti li r-rikorrent qed jailega li ged isofri, u ma ghandux
Jigi bl-ebda mod ikkunannat dwar xi haga relattiva ghal
istituzzjoni li hu subordinat ghaliha u li ma ghandux kontroll
fugha;

Illi 1-Qorti apprezzat dawn is-sottomissjonijiet, izda ma
tistax ma tikkunsidrax li ¢-¢itazzjoni li giet notifikata lir-rikorrent
hija “*Tahrika ta’ Kawza tal-Pulizija’’, u fil-fatt dan id-dokument
gie firmat minn zewg spetturi tal-Pulizija; }-okkju tal-proceduri
gie ndikat bhala “‘II-Pulizija vs. I-Onor, Lawrence sive Lorry
Sant”’. Huwa veru li l-intimat ma ghandu ebda parti fl-ghazla
tal-persuna tal-Magistrat, izda bla dubbju l-intimat ma jistax
jghid I huwa ma ghandux x’jagsam mal-pro¢eduri nvoluti. II-
lanjanza li tat lok ghal dan ir-rikors gamet biss meta r-rikorrent
ircieva l-ordni ffirmat mill-intimat. Hija 1-Pulizija li tipprezenta
u takkuza quddiem il-Qorti kompetenti u tiehu wkoll parti fil-
kompilazzjoni. Huwa l-intimat li harrek lir-rikorrent biex jidher
quddiem il-Qorti. Dan kollu ¢ertament juri li ghalkemm i¢-
Cirkostanzi ma jwasslux ghall-kundanna ta’ l-intimat, huwa
Jifforma parti importanti u essenzjali mill-proceduri li taw lok

ghal dan ir-rikors u ma jistax jigi ritenut li huwa ma ghandux
interess dirett fil-kaz anzi l-ezitu ta’ dan ir-rikors sejjer jolqot
lill-intimat. Ghalhekk dina [-Qorti ma tilgax l-e¢cezzjoni ta’ 1-
intimat li mhux il-legittimu kontradittur f'dawn il-procedurt;

Tkkunsidrat ukoll l-eééezzjoni dwar l-intempestivita tar-
rikors odjern sollevata mill-intimat li ssottometta i din 1l-Qorti
ghandha tapplika l-proviso tas-subartikolu (2) ta’ l-artikolu 4 ta’
I-Att XIV ta’ 1-1987, li jipprovdi i jekk il-Qort tkun sodisfatta
li hemm jew kien hemm rimedji ohra hi seta’ jiehu r-rikorrent
biex jilhaqg l-iskop tieghu, tista’, jekk tqis li jkun desiderabbl,
tirrifjuta li teseréita l-poteri taghha. Wiehed mill-iskopijiet ra’
dan is-subartikolu huwa li jevita li dina 1-Qorti tigl inondata
b’rikorsi 1i I-meritu taghhom jista’ jigi trattat u deciz fil-kors
normali tal-proceduri quddiem Qrati ohra;

I1li f'dan il-kaz ir-rikorrent seta’ stenna Ii jigi pprezentat
u jidher quddiem i-Magistrat ghall-kompilazzjoni u fil-mument
opportun jitlob ir-rikors tieghu, u fit-talba tieghu jibbaza ruhu
fuq l-istess ragunijiet moghtija fir-rikors odjern;

L-intimat issottometta wkoll l-intempestivitd peress h
pprospetta I-possibilita li 1-Magistrat seta’ jastjeni milli jkomplh
bil-kaz, jew li meta jidher wara t-tahrika jsib Ii Dr. Noel Cuschieri
kien gie sostitwit b’Magistrat iehor. Huwa veru li xi wahda minn
dawn iz-zewg possibilitajiet setghet 1vverat ruhha perd din il-
Qorti thoss li dawn kienu possibilitajiet remoti. Ma rrizulta gatt
li kien hemm xi Magistrat li astjena milli jkompli bil-
kompilazzjoni peress li kien mexxa l-Inkjesta dwar il-kaz. Din
il-Qorti angas tara probabbli 1i fir-rikors normali ta’ I-
aministrazzjoni, li 1-Magistrat jigi sostitwit. Huwa risaput kemm

it-tqassim tai-kawzi lill-gudikant i jmissu t-turn, isir b’mod
kkontrollat, anki biex jigi evitat disgwid bejn il-gudikanti
innifishom. Inoltre skond l-artikolu 4(1) ta’ 1-Att ta’ [-1967 dwar
il-Konvenzjoni Ewropeja persuna tista’ tersaq quddiem dina |-
Qorti ghal rimedju jekk tallega L xi wieched mid-drittijiet
fundamentali *‘jkun gie, ikun ged jigi, jew ikun x’aktarx ser jigi
miksur dwarha’’;

Il fie-cirkostanzi, il-Qorti ma thossx 1i ghandha tinvoka
I-*‘proviso’’ fuq indikat u tastjeni milli tkompli tikkonsidra r-
rikors odjern: ma tarax li jkun desiderabbli i ggieghel lir-
rikorrent jistenna li jigi pprezentat ghall-kumpilazzjoni. Waqt
it-trattazzjoni rrizulta li ¢-¢irkostanzi ma humiex speéjali ghall-
kaz tar-rikorrenti: ghalhekk ikun xieraq li dan il-punt jigi deciz
kemm jista’ jkun malajr;

[1-Qorti issa ser tghaddi biex tikkonsidra l-punt kruéjali
nvolut f’dan ir-rikors: jekk il-prezentata u l-kompilazzjoni
quddiem Magstrat 1i jkun ghamel l-inkjesta u l-process verbal
u wasal ghal konkluzjoni 1i jittiechdu proceduri kriminali kontra
l-istess persuna, tmurx kontra l-artikolu 6 tal-Konvenzjoni
Ewropeja;

Dan l-artikolu jipprovdi li ‘‘kulhadd huwa intitolat ghal
smigh imparzjah u pubbliku fi Zmien ragonevoli, minn tribunal
indipendenti u mwaqqaf b’ligi’’. Il rrizulta li wara l-incidenti
msemmija, sar rapport jew denunzja kif provdut fl-artikolu
546(1) tal-Kodi¢1 Kriminali, i wasal ghall-inkjesta, li a tenur
ta’ l-arukolu 547(1) inzammet mill-Magistrat tal-Pulizija
Gudizzjarja, h skond it-turn kien Dr. Noel Cuschieri. II-
proceduri matul l-inkjesta jsiru bil-maghluq u I-Magistrat ghandu

poteri ampji kif jidher ukoll mill-artikolu 554 ta’ -istess Kodici.
[I-Magistrat inkwirenti ha l-passi kollha li deherlu opportuni
ghall-kaz, inkluz il-produzzjoni ta’ xhieda, u skond l-artikolu
550(5) huwa ghalaq il-process verbal billi fi-ahhar huwa nizzel
il-konkluzjonijiet tieghu, li dwar il-kontenut taghhom il-partijiet
qablu fin-nota konguntiva msemmija. Peress i d-dispozizzjonijiet
indikati kienu jikkontemplaw reati ghal piena li taqbez il-
kompetenza tal-Qorti tal-Pulizija Gudizzjarja bhala Qorti ta’
gudikatura kriminali, ir-rikorrent gie mressaq quddiem 11-Qorti
ta’ Pulizija Gudizzjarja biex rmexxi I-kompilazzjoni necessarja.
Dan sar permezz ta’ ¢itazzjoni mahruga fis-16 ta’ Gunju, 1989
(kopja esebita a fol. 22 1al-process) I giet debitament notifikata
lir-rikorrenti; din tindika Ii n-numru tal-kompilazzjoni kien
219/28/29 u 1t 1-Magistrat kellu jkun Dr. Noel Cuschieri;

1l hekk kif ir-rikorrent ipprezenta r-rikors odjern quddiem
dina |-Qorti, huwa pprezenta wkoll rikors quddiem il-Qoru tal-
Magistrati tal-Pulizija Gudizzjarja ta’ Malta fejn talab i l-istess
Qorti tiddifferixxi I-kawza liema rikors gie milqugh mill-istess
Qorti preseduta mill-Magistrat Dr. Noel Cuschiert;

I r-rikorrent issottometta li I-funzjonijiet tal-Magistrat li
jmexxi l-inkjesta sar jixbah hafna ll dawn ta’ Magistirat
inkwirenti taht il-ligi Taljana li kienet vigenti sa ftit gimghat ilu.
Ma jaghmilx biss process verbal dwar dak li jsib, imma huwa
jezamina, jeleva, jinterroga, jikkomunika ma’ l-uffi¢jali tal-
Pulizija u jaghmel dak kollu li “‘he may think necessary for the
discovery of the truth’’, u b’mod li fl-ahhar mhux biss jaghmel
kostatazzjonijiet, imma wkoll jasal ghal konkluzjonijiet. Il skond
ir-rikorrent din hi ‘‘prattika hazina’’ u li ‘‘kien b’interpretazzjoni
hazina tal-ligi taghna, anki originali, 1i -Magistrat ta’ l-ghassa

jaghmel inkjesta u investigazzjoni, peress li I-funzjoni vera tieghu
hi li jaghmel il-processi verbali fuq l-oggetti li jinstabu u fug it-
tra¢ci tar-reati, kostatazzjoni materjali”’. I1-Qorti ma tagbilx ma’
dawn is-sottomissjonijiet ghaliex fil-prattika sa issa segwita ma
hemm xejn li jmur kontra I-ligi. Huwa veru li 1-Artikolu 546
yindika i ghandu jsir a¢cess fuq il-post dwar is-suggett tar-reat,
imma l-artikoli 549(3) u (4) u 550(3) jittrattaw dwar ix-xhieda
li tkun instemghet fl-access: ghalhekk jirrizulta li minbarra -
kostatazzjoni materjali I-Magistrati jista’ jisma’ wkoll xhieda.
Skond l-artikolu 554 il-Magistrat jista’ wkoll jordna l-arrest: I-
istess artikolu jawtorizza lill-Magistrat jindaga “‘in generali (fuq)
kull haga ohra, i huwa jkun jidhirlu mehtiega sabiex tinstab
il-veritd”’. Meta s-suggett ta’ reat ma jkunx jezisti izjed il-
Magistrat ghandu jfittex ghaliex ma hemmx traééi tar-reat u
“*ghandhom jingabru I-provi kollha i jistghu jiswew biex juru
i fil-fatt ir-reat kien sar’’;

Il dan kollu juri li I-Magisirat ma ghandux jaghmel biss
processi verbali ta’ dak li jsib u 1i I-inkjesta kif saret ma marret
bl-ebda mod kontra I-ligi u anqas ma kienet il-frotc ta’ xi
interpretazzjoni hazina tal-ligi taghna sa issa;

[l anki l-fatt i skond il-prattika kostanti 1-Magistrat i
jmexxi l-investigazzjoni ma jastjenix milli jkompli bil-
kompilazzjoni, dina ma hix xi prattika hazina ghaliex dan isir
skond id-dispozizzjonijiet tal-ligi, li oltre xi interpretazzjon;
mehtiega ta’ l-artikoli dwar ir-rikuza, fl-artikolu 368 taghmilha
cara li I-Magistrat li jkun ghamel l-investigazzjoni ma jistax jigi
rikuzat meta jghaddi ghas-sentenza minn rajh (artikolu 403) jew
wara decizjoni ta’ I-Avukat Generali (artikolu 433 (5) ). Ghalhekk
il-prattika l1 giet sa issa segwita hija legali in kwantu issegwi 1-
ispirtu u l-kelma espressa tad-dispozizzjonijiet relattivi;

1li huwa veru i dawn id-dispozizzjonijiet huma soggett ta’
kritika ripetuta mill-avukatura, ghaliex kulhadd jithem u
jabbraé¢ja l-massima i I-gustizzja mhux biss trid issir, imma
trid ukoll tidher I ged issir. Jinghad ukoli 1i I-artikolu 39(1) 1al-
Kostituzzjoni jipprovdi ghall-istess salvagwardjl bhal dawk
kontemplati fil-Konvenzjoni Ewropeja, dana kollu sitwazzjoni
bhal dik tar-rikorrent ma setghetx tig1 kontestata in vista ta’” dak
provdut fl-artikolu 47(7) u ]-Ewwel Skeda ta’ l-istess
Kostituzzjoni, li ddikjara 11 dak kollu kontenut hl-Kodic:
Kriminali ma ghandux jigi konsidrat i jista’ jivvjola xi wiehed
mill-artikoli 33 sa 45 1i jittrattaw dwar id-drittijiet fundamentals,
u l-libertd ta’ l-individwu;

1111, kif ukoll issottometta i-abbli difensur tar-rikorrent, il-
pozizzjoni nbidlet radikalment " Awissu ta’ 1-1987, wara h I-
Parlament approva l-Att XIV ta’ 1-1987 dwar i]-Konvenzjoni
Ewropeja. Kien pass i bih inqalbet il-folja ghad-drittiiet
fundamentali tal-bniedem f’pajjizna: il-ligijiet I sa dak inhar
kienu riservati u mpoggijin ’il fuq minn dispozizzjonijiet
essenzjali pprovduti fil-Kostituzzjoni, issa saru kollha sindakabbli
u setghu jigu ezaminati biex il-Qrati jaraw jekk fil-fatt imorrux
kontra d-drittijiet fundamentali tal-bniedem. Dawn 1d-drittijiet
saru tassew supremi;

I1li ghalhekk jidher Ii din hi l-ewwel darba Ii din il-pro¢edura
qed tigi attakkata b’dan il-mod. Sitwazzjomjiet simili gew perd
mressqa quddiem il-Kummissjoni u 1-Qorti Ewropeja ghad-
Drittijiet tal-Bniedem. 1l-kaz **De Cubber” deciz mill-imsemmija
Qorti fis-26 ta’ Ottubru, 1984, kien jirrigwarda 1-Qrati Belgjani
fejn il-poteri ta’ 1-*‘investigating judge’ jixbhu hafna lil dawk
tal-Magistrat fil-ligi taghna: ‘“The object of the preparatory

judrcial investigation is to assemble the evidence and to establilsh
any proof against the accused as well as any circumstance that
may tell in his favour, so as to provide the chambre du conseil
or the chambre des mises en accusation, as the case may be,
with the material which it needs to decide whether the accused
should be committed for trial. The procedure is secret: it is not
conducted in the presence of both partics nor is there any legal
representation’’. 11-1igi Belgjana taghmel ukoll proviso tixbah
til taghna billi tipprovdi 1 “‘investigating Judges may continue
to sit, In accordance with their senfority, to try cases brought
before a court of first instance’’; izda meta De Cubber tressaq
quddiem qorti kriminali komposta minn tliet imhallfin 1i wiehed
minnhom kien dak li mexxa l-investigazzjoni, il-Qorti Ewropeja
rriteniet ‘‘that -he had not received a hearing by an impartial
tribunal’’. Ghalkemm ma kienx hemm dubbju dwar I-
imparzjalita 1a’ l-imhallef in kwistjoni, *‘the impartiality of the
Court was capable of appearing to the applicant to be open to
doubt’’, u ghalhekk gie deé¢iz Ii De Cubber kien sofra minn ksur
ta’ l-artikolu 6(1) tal-Konvenzjoni;

Il fil-kaz tal-ligi taghna, wara li 1-Qorti tal-Pulizija
Gudizzjarja tmexxi I- -kompilazzjoni necessarja skond ir-relattivi
dispozizzjonijiet, l-artikolu 403 jipprovdi li meta tinghalaq din
il-kompilazzjoni, jekk *‘il-Qorti jkun jidhri]ha li r-reat mhux ta’
kompetenza tal-Qorti Kriminali, izda ta” kompetenza tal-Qorti
tal-Pulizija Gudizzjarja bhala qorti ta’ gudikatur kriminali.... .il-
Qorti Ii mexxiet il-kompilazzjoni ghandha taghti s-sentenza fug

ir-reat’’. Dan juri li skond il-ligi taghna, f'¢erti kazi, il-Qorti
li tkun mexxiet il-kompilazzjoni, ghandha tikkonverti ruhha
fQorti gudikanti: inoltre, jinghad ukoll li din is-sentenza
ghandha tinghata eskluzivament fuq dawk il-provi li jkunu ngabu

quddiemha. Ghalhekk jirrizulta éar i hemm il-possibilita I r-
rikorrent jispicéa biex jig kkundannat mill-istess Magistrat Ii
jkun mexxa l-investigazzijoni mill-bidu tar-rapport:

[l I-Kummissjoni Ewropeja ripetutament sostruet h jekk
il-Qorti i tkun ser tddeciedi dwar il-kaz ‘‘was capable of
appearing open to doubt’ dan ifisser l1 hemm vjolazzjoni tad-
dispozizzjoni fil-Konvenzjoni dwar l-irnparzjalita ta’ I-Imhallet
u tat-tribunal (vide Delacourt Case (1970), Piersack Case (1982)
u l-applikazzjoni ta’ Ben Yaacoub (1983),

[li din 1-Qorti ma thossx li |-Magistrat li jmexxi |-
kompilazzjoni meta jkun ga mexxa l-investigazzjoni, jaght
b’mod inekwivoku l-ideja ta’ imparzjalita li hija mistennija f'kull
gudikant f'soéjetd demokratika bhal dik ta’ pajjizna. Dan il-
gudikant ikun ir¢ieva r-rapport u mexxa l-investigazzjoni kif ikun
deherlu opportun, bl-iskop ewlieni 11 jasal ghall-verita dwar dak
I jkun gara: ma jindahallu hadd u l-poteri tieghu huma tassew
ampji. Ovvjament biex ma jkunx hemm dubhbju li ma ttihdux
il-passi kollha li setghu jwasslu ghall-veritd. Wara dan kollu, dan
il-gudikant ikun irritiena li ma hemm xejn izjed x’jista’ jsir u
li jista’ jaghlaq il-process verbal. Fil-kaz tar-rikorrent sar dan
kollu, u I-Magistrat ghalaq il-process verbal. Fil-kaz tar-rikorrent
sar dan kollu, u I-Magistrat u ghalaq il-proéess verbal b’ordni
li kellhom jittiehdu passi kontra tieghu: deherlu i minn dak li
kkonstata - u mhux biss minn dak i gabulu quddiemu, imma
minn dak ukoll li huwa stess kien ikkonsidra li seta’ jwaddab
dawl fugil-kaz - kellu jasal ghall-kenkluzjoni li jordna li jittichdu

proceduri krminali kontra l-1stess rikorrent;

Il din il-Qorti hi tal-fehma li meta jinghalaq il-process

verbal bil-**paragrafu finali 1i jkun fih il-konkluzjonijiet tal-
Magistrat inkwirenti’’ {artikolu 550(5) ), dan ikun ga wasal ghall-
forma ta’ gudizzju u ma jkunx biss illimita ruhu ghail-
kostatazzjoni tal-fatti kif tressqu quddiemu;

[l meta l-istess Magistrat jibda bil-kompilazzjoni, ma jistax
ikollu dik it-*‘tabula rasa’ dwar il-kaz, 1i hi mistennija mill-
gudikant sa mill-bidu nett. Huwa veru li ssemmew diversi kazi
fejn l-1stess Magistrat wasal biex illibera lill-imputat fit-tmiem
tal-kompilazzjoni. Forsi anqas jinhtieg il-kuragg kollu i semma
l-abbli difensur tar-rikorrent biex dan jigri: jiddependi mill-provi
mressqa. B'dana koliu 1-Qorti hi tal-fehma li l-imputar ikun xi
ftit ghat-telgha. Skond it-taghlirn legali taghna, I-imputat ghandu
jkun almenu ghall-wita;

Rat ir-rikors ta’ |-appell kostituzzjonali ta’ l-istess Lawrence
sive Lorry Sant prezentat fis-26 ta’ Dicembru, 1989 li biha ghar-
ragunijiet hemm esposti talab li din il-Qorti (1) tirriforma d-
deéizjoni tal-Prim’ Awla tal-Qorti Givili tal-15 ta’ Dicembru, 1989
billi tikkonfermaha™ dwar id-dikjarazzjoni li l-agir tal-
Kummissarju kien jikkostitwixxi ksur ta’ I-art. 6 tal-Konvenzjoni
Ewropeja u tikkonfermaha wkoll dwar 1t I-pro¢eduri ghandhom
isiru quddiem Magistrat differenti u (2) taghti rimedju effettiv,
u dan billi tordna li jerga’ kollox ghall-istat li kien gabel in-
notifika i giet dikjarata nulla, u ghalhekk tordna n-notifika mill-
gdid u hekk huwa jitqieghed fl-istat i kien gabel in-notifika u
tordna li jrid l-intimat johrog notifika gdida skand il-ligi;

Rat ir-rikors ta’ I-appell kostituzzjonali tal-Kummissarju
tal-Pulizija pprezentat fit-28 ta’ Dicembru, 1989 li bih ghar-
ragunijiet hemm esposti talab li din il-Qorti thassar, tannulla

u tirrevoka d-decizjoni tal-Qorti Civili Prim’Awla (Sede
Kuostituzzjonali) tal-15 ta’ Dicembru, 1989 fir-rikors fl-ismijiet
fug imsemmija u wara li tilqa’ l-e¢éezzjonijiet preliminari kollha
tar-rikorrent appellant, tidde¢iedi minflok billi tillibera lill-
appellant odjern, intimat fl-ewwel istanza, mill-osservanza tal-
gudizzju jew subordinatament tichad it-talbiet kollha ta’ I-
appellant, rikorrent fl-ewwel istanza, bl-ispejjez taz-zewg istanzi
kontra l-istess appellat;

Rat ir-risposta ta’ l-appellat Lawrence sive Lorry Sant
pprezentata fis-16 ta’ Jannar, 1990;

Rat l-atti kollha tal-kawza u b’mod speéjali l-verbal tas-
seduta tal-21 ta’ Frar, 1990, li bih il-kontendenti gablu Ii tinghata
sentenza wahda fiz-zewg appelli;

Trattati l-appells;
Ikkunsidrat:

Fil-kaz prezenti geghdin isiru zewg appelli — wiched ta’
I-intimat il-Kummissarju tal-Pulizija u I-iehor tar-rikorrent -
Onorevoli Lawrence sive Lorry Sant. Il-Qorti sejra l-ewwel
tikkunsidra l-appell tal-Kummissarju tal-Pulizija u mbaghad
tghaddi biex tikkunsidra l-appell tar-rikorrent,

Ikkunsidrat;

1l-Kummissarju tal-Pulizija gieghed jissottomnetti fi-ewwel
lok 1 huma mhuwiex il-legittimu kontradittur f'din il-kawza bills
ma kienx hu i ghamel l-ghazla tal-Magistrat u lanqas fil-fart

ma seta’ jaghmel dik I-ghaila jew b'xi kwalunkwe mod jindahal
fiha. Lanqas ma jkun jista’ jaghti effett lir-rimedju mithib, u
cjoe li l-kompilazzjoni kontra r-rikorrent appellat tinzamm minn
Magistrast li ma jkunx dak li ghamel il-process verbal relattiv,
Billi mhux qed jigi ailegat li kellu htija ghall-allegata vjolazzjoni,
tkompli jissottometti l-Kummissarju tal-Pulizija, il-prezenza
tieghu fil-proceduri odjerni setghet remotament tkun rilevanti
sabiex Jiehu konjizzjoni tal-pronunzjament tal-Qorti ghal kull
interess N jista’ jkollu;

II-Qorti ma tagbilx ma’ dawn is-sottomissjonijiet. Jidher
mid-dok. A i dak id-dokument huwa ntitolat “ Tahrika ta’ kawza
tal-Pulizija’” u jidher ukoll mill-korp taghha, u b’mod specjali
mill-ahhar paragrafu, li r-rikorrent kien ged jigi mharrek mill-
istess Pulizija biex jidher quddiem il-Qorti halli jwiegeb ghall-
akkuzi hemm migjuba. Ma hemmx dubbju ghalhekk 1i fdawk
il-procedurt l-legittimu kontradittur huwa l-appellant
Kummissarju tal-Pulizija. Bhala konsegwenza ta’ dik it-tahrika
tal-Pulizija l-kompilazzjoni giet quddiem Magistrat li nzerta li
kien lI-istess Magistrat I rrediga l-process verbal. Veru li l-ghazla
ta’ dak il-Magistrat ma kenitx f’idejn l-appellant Kummissarju
tal-Pulizija izda dan ma jfissirx li hu ma jibgax legittimu
kontradittur tar-rikorrent. L-ghazla tal-Magistrat saret fil-
proceduri inizjati minnu, fejn jinsab legittimu kontradittur, u
Jjekk qieghda ssir oggezzjoni ghal dik 1-ghazla trid issir fil-konfront
tieghu bhala l-legittimu kontradittur, sija jekk l-oggezzjoni ssir
fl-istess proceduri kif ukoll jekk l-oggezzjoni ssir fi proceduri
separati ghax l-oggezzjonl qieghda titwieled minn proceduri
inizjati minnu u fejn huwa legittimu kontradittur;

Langas il-Qorti ma tara accettabbli s-sottomissjoni ta’ l-istess

appellant li huwa ma jkunx jista’ jaghti effett ghar-rimedju
mitlub. Is-sentenza i talvolta tinghata dwar ir-rimedju tkun
taghmel stat bejnu u r-rikorrent u ghalhekk meta tingieb a
konjizzjon tal-Qorti Kriminali tal-Pulizija Gudizzjarja mill-
partijiet jew anke minn wiched minnhom, dik il-Qort
naturalment tiehu konjizzjoni taghha u tiehu dawk il-passi li
jidhrilha opportuni. Ezami tal-gurisprudenza taghna juri h kien
hemm kazijiet fejn il-Qorti Kriminali ssoprassjediet sakemm
ingata’ f’kawza ¢ivili xi punt attinenti ghall-proc¢eduri kriminali
u mbaghad meta nqatghet il-kawza civili, billi taghmel stat, tichu
konjizzjoni taghha ghall-finijiet tal-proceduri kriminali. Hekk
ukoll jista’ u ghandu jsir fil-kaz prezenti;

I.anqgas ma tara 1-Qorti li ghandha tidhol x1 kwistjoni ta’
htija biex ng1 dec¢iz jekk persuna hix legittimu kontradittur. Jekk
dik il-persuna ghandha interess (u ma jistax ma jinghadx 1i I-
appellant Kummissarju tal-Pulizija ghandu interess billi 1-
proceduri prrezenti jirrigwardaw min ghandu pppresjedi fi
proceduri inizjati mill-istess Kummissarju tal-Pulizija) allura ma
hemmx dubbju li ghandha tigi kkunsidrata bhala legittimu
kontradittur, ghandha jew m’ghandhiex htija.

Fkkunsidrat:

L-appellant Kummissarju tal-Pulizija qieghed Jissottometti
li galadarba l-ewwel Qorti kienet sodisfatta bil-possibilita ta’
mezzi ohra xierqa ta’ rimedju, hijja kienet tenuta I tirrifjuta li
tezercita s-setghat taghha skond il-Kostituzzjoni. Huwa gieghed
jikkontendi wkoll ghar-ragunijiet minnu sottomessi li r-regola
fundamentali ghandha tkun li -Prim’Awla tal-Qorti Civili
ghandha tirrtfyuta i tezercita s-sctghat taghha sakemm ma jkunx

hemm |-“‘exhaustion’ ta’ rimedji ohra;

Fil-kaz prezenti l-azzjoni odjerna gieghda tigi bbazata fuq
l-artikolu © tal-Konvenzjoni Ewropeja ghall-Protezzjom tad-
Drittijiet tal-Bniedem u tal-Libertajiet Fundamentali, li ma’
artikoll ohra sostantivi ta’ l-1stess Konvenzjoni, gie maghmul
parti mil-ligi‘ta’ Malta skond 1-Att XTIV 12’ 1-1987. Dak [-Att,
fil-proviso tas-subartikolu (2) ta’ l-art. 4, jiddisponi li |-Prim’Awla
tal-Qorti Civill tista’, jekk tqis li Jkun desiderabbli li hekk
taghmel, tirrifjuta i tezeréita s-setghat taghha skond l-istess
subartikolu f’kull kaz meta tkun sodisfatta li mezzi xierqa ta’
rimedju ghall-ksur allegat hurna jew kienu disponibbli favur dik
il-persuna skond xi1-1igi ordinarja ohra. Jidher ovvju mill-istess
dispozizzjoni tal-ligi Ii huwa mholli fid-diskrezzjoni tal-Prim’Awla
ta’ |-Onorabbli Qorti Civili jekk ghandhiex tezercita s-setghat
taghha skond is-subartikolu (2) ta’ lI-art. 4 ta’ I-imsemmi Att u
¢ertament [-imsemmija Qorti ma ghandha l-ebda obbligu, kif
donnu ged jippretendi l-appellant Kummissarju tal-Pulizija, i
tirrifjuta li tezerdita l-imsemmija setghat meta ma jkunux gew
ezawritl rimed)i ohra;

L-appellant Kummissarju tal-Pulizija gieghed jissottometti
i ghandha ssir distinzjoni bejn il-Kostituzzjoni taghna u |-
Konvenzjoni Ewropeja billi “‘taht il-Konvenzjoni Ewropeja 1-
pozizzjoni analoga hija ta’ regola mandatorja fuq il-Qorti li ma
tezercitax is-setghat taghha sakemm ma jigux ezawriti inutilment
ir-rimedji wkoll domestici’’;

Anke din is-sottomissjoni hija inaccettabbli. [I-kliem tal-
provisa tas-subartikolu (2) ta’ l-art. 4 ta’ 1-Att XIV ta’ 1-1987
huma l-istess bhal dawk tal-proviso tas-subartikolu (2) ta’ l-art.

46 tal- Kostituzzjoni u l-pozizzjoni taht il-Kostituzzjoni u taht
1-Att XIV ta’ 1-1987 "dan ir-rigward hija l-istess. L-art. 26 tal-
Konvenzjoni Ewropeja ¢itat mill-imsemmi appellant in sostenn
ta’ l-imsemmija sottomissjoni tieghu, apparti li jirrigwarda I-
Kummissjoni Ewropeja li 1-Att X1V tal-1987 saru parti mil-ligi
ta’ Malta u ghalhekk ma jista’ jigi bl-ebda mod invokat. B'dak
1-Att, kif jidher mit-titolu tieghu stess, saru part mil-Ligi ta’
Malta l-artikoli sostantivi tal-Konvenzjoni Ewropeja hemm
indikati;

Ghandu jizdied li 1-Qorti tagbel ma’ l-ewwel Qortl meta
dina ma rrifjutatx i tezerc¢ita I-imsemmija setghat taghha tenut
kont anke tac-cirkostanza li I-Qrati Kriminali tal-Magistrati
dejjem irritjenew li taht il-Kodi¢i Kriminali l-Magistrat ma kienx
eskluz milli joqghod fil-Qorti tal-Magistrati bhala Qorti
Istruttorja avelja kien hu lil rrediga |-process verbal relattiv li
wassal ghall-proceduri quddiem dik il-Qeorti;

Ikkunsidrat;

Fil-meritu l-appellant Kummissarju tal-Pulizija qieghed
Jissottometti 1i meta I-Magistrat inkwirenti kkonkluda li rrizulta
“prima facie”’ ksur ta’ diversi dispozizzjonijiet tal-Kodici
Kriminali da parti tar-rikorrent, din kienet sempli¢i opinjoni tal-
Magistrat u mhux gudizzju kif ritenut mill-ewwel Qorti. Qieghed
Jissottmetti wkoll 1i l-artikolu 368 tal-Kodi¢i Kriminali
jipprojbixxi r-rikuza tal-Magistrat li jkun ikkonduca l-istruttorja
(kumpilazzjoni} u mhux ukoll I-inkjesta dwar 1-*‘in genere’’;

Tkkunsidrat:

[1-kwistjoni li ghandha tigi de¢iza mill-Qort1 hija jekk kenitx
gustifikata l-ewwel Qorti meta kkonkludiet I I-prezentata u -
kompilazzjoni quddiem il-Magistrat i jkun ghamel gabel I-
inkjesta u l-proéess verbal wasal ghall-konkluzjoni Ii ghandhom
jittichdu passi kriminali kontra persuna, tammonta ghall-
vjolazzjoni ta’ l-artikolu 6 tal-Konvenzjoni Ewropeja maghmul
parti mil-ligi taghna bl-Ant XIV ta’ 1-1987. Dan l-artikolu
nddisponi (fil-parti rilevanti ghall-kwistjoni I qieghda quddiem
-Qorti) illi *“fid-decizjoni tad-drittijiet ¢ivili u ta’ -obbligi tieghu
jew ta’ xi akkuza kriminali kontra tieghu, kulhadd huwa ntitolat
ghal smigh 1mparzjali u pubbliku fi Zmien ragonevoli minn
tribunal indipendenti u imparzjali mwaqqaf b’ligi’’;

Fil-kaz ““De Cubber’’ deciz fis-26 ta’ Ottubru, 1984 mill-
(Qorti Ewropeja tad-Drittijiet tal-Bniedem fejn kien ged jigi
sottomess hi 1-““investigation judge’’ ma jkun esprima ebda
opinjoni dwar il-htija ta’ I-akkuzat, il-Qorti Ewropeja rritjeniet
[i jkun hemm vjolazzjoni ta’ l-imsemmi artikolu 6 inter alia ghar-
raguni li dak il-gudikant kellu “‘a particular detailed knowledge
of the file’” u ghal din ir-raguni seta’, {"ghajnejn l-akkuzat, kellu
““a pre-formed opinion which was liable to wergh heavily in the
balance’’ (Ara Berger, Caselaw of the European Court of Human
Rights, pagna 268);

Fil-kaz prezenti jidher minn ezami tal-Kodic1 Kriminali L1
-Magistrat, li jkun zamm l-inkjesta, u rrediga l-proéess verbal,
ghandu jesprimi l-opinjoni tieghu {’dak il-verbal. Infatti l-art.
550(5) Kap. 9, jiddisponi li I-proéess verbal, li ghandu jigi ffirmat
mill-Magistrat (art. 549(1) ), ghandu jitgies li jkun maghmul
regolarment jekk ikun fih fil-qosor ir-rapport, id-denunzja jew
il-kwerela, lista tax-xhieda mismugha u l-provi migbura, u

paragrafu finali 1i jkun fih il-konkluzjonijiet (‘‘findings’’ [it-
rest Ingliz) tal-Magistrat inkwirenti. Mhux hekk biss imma dak
il-process verbal, maghmul regolarment, jista’ jinghata bhala
prova fis-smigh tal-kawza minghajr ma jkun jinhtieg I
jinstemghu x-xhieda, il-perit jew persuni ohra li j}kunu dehru
fl-access;

Fis-sistema procedurali taghna ghalhekk il-Magistrat
inkwirenti ghandu {-obbligu li jesprimi l-konkluzjonijiet tieghu
u l-process verbal li hu jirredigi u jiffirma jista’ jinghata bhala
prava u ghalhekk multo magis, fid-dawl tad-decizjoni fuq ¢itata
1al- ﬁnrn Pwrnppj-;a 1l- Qorti chandha tikkonkludi 11 tkun hemm

e - e D i i

vlolazz_lom ta’ l-art. 6(1) tal -Konvenzjoni Ewropeja jekk il-
Magistrat inkwirenti jkun l-istess wiehed 1 jippresjed: fil-Qorti
Istruttorja;

11-Qorti ma tara li taghmel ebda differenza ¢-cirkostanza
Ii si tratta ta’ Qorti Istruttorja billi anke 1-Qorti Istruttorja, meta
tinghalaq ii-kompilazzjoni, ghandha tiddeéiedi jekk ikunx hemm
jew ma jkunx hemm ragunijiet bizzejjed biex I-imputat jitgieghed
taht att ta’ akkuza u fl-ewwel kaz tibghat lill-imputat biex
jitgieghed taht dak l-att ta’ akkuza quddiem il-Qorti Kriminali
u fit-tieni kaz tordna l-liberazzjoni tieghu (art. 401(2) Kap. 9).
II-Qorti Istruttorja wkoll, jekk jidhrilha I r-reat mhux ta’
kompetenza tal-Qorti Krimmnali 1zda tal-Qorti tal-Magistrati
bhala Qorti ta’ Gudikatura Kriminali ghandha taghti s-sentenza
fuq ir-reat bhala Qorti ta’ Gudikatura Kriminali (art. 403(1) ).
Ghalhekk anke fil-Qorti Istruttorja I-Magistrat sedenti ' dik il-
Qorti jkun irid jaghti de¢izjoni u jekk ikun ta l-konkluzjonijiet
tieghu f’ process verbal bhala Magistrat inkwirenti, huwa ovvju
li jkun hemm vjolazzjoni ta’ l-art. 6 tal-Konvenzjoni Ewropeja

billi, stante h jkun digh ta’ dawk il-konkluzjonijiet tieghu bhala
Magistrat inkwirenti, ma jkunx jista’ jinghad li huwa
indipendenti u imparzjali meta jigi biex jaghti d-decizjonijiet li
trid i-lign mill-Qort Istruttorja;

In vista tal-kenkluzjoni fuq raggunta I-Qorti ma tarx in-
necessita Il tidhol fl-interpretazzijoni ta’ l-art. 368 jew fi
kwistjonijiet ohra. Bizzejjed li jinghad, - kwantu ghall-
osservazzjoni ta’ l-appellant Kummissarju tal-Pulizija i -
prezentata ta’ persuna quddiem Magistrat ma tista’ qatt per se
tammonta ghall-vjolazzjoni allegata billi I-akkuza tista’ tinbidel
b’mod li ma jkollha x’tagsam x¢jn mal-meritu tal-process verbal,
illi I-art. 4(1) ta’ I-Att XIV a’ 1-1987 jaghti d-dritt ta’ azzjoni
ghall-protezzjoni ta’ dritt fundamentali anke meta dan id-dritt
tkun aktarx se jigi miksur;

Ikkunsidrat:

Kwantu ghall-appell maghmul mir-rikorrent 1-Onorevoli
Lawrence sive Lorry Sant, dan ged jitlob 1t I-Qorti tordna li jerga’
kollox ghall-istat I kien qabel in-notifika i giet dikjarata nulla
u ghalhekk tordna n-notifika mill-g¢did u ghalhekk jitqieghed fl-
istat l1 kien gabel in-notifika u li tordna li tinhareg notifika gdida
skond 1l-ligi;

[1-Qorti ma tagbilx ma’ din 1it-talba, billi ma hernm ebda
nullita kif ged jippretendi r-rikorrent appellant. Ir-rikorrent gie
mharrek biex jidher quddiem 11-Qorti Kriminali tal-Magistrau
u n-notiftka ta’ dik it-tahrika saret validament. L-ordni moghti
mill-ewwel Qorti li I-kompilazzjoni tinzamm minn Magistrat li
ma Jkunx dak h ghamel il-process verbal relattiv huwa r-rimedju

i ghandu jinghata sabiex tigi rimedjata I-vjolazzjoni fuq
imsemmija ta’ |-artikolu 6;

Ghal dawn il-motivi -Qorti tiddeéiedi billi (1) tichad I-appell
tal-Kummissarju tal-Pulizija bl-ispejjez kontra tieghu (2) tichad
l-appeli tar-rikorrent I-Onorevoli Lawrence sive Lorry Sant bi-

ispejjez kontra tieghu u (3) konsegwentement tikkonferma s-
scntenza appellata.

